
<<______>>  _________________  2018թ. N_______ Ա

ԳՈՒՅՔԻ ՆՎԻՐԱՏՎՈՒԹՅՈՒՆՆ ԸՆԴՈՒՆԵԼՈՒ ԵՎ ԳՈՒՅՔՆ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏՐԱՄԱԴՐԵԼՈՒ ՄԱՍԻՆ
Հիմք ընդունելով Հայաստանի Հանրապետության քաղաքացիական օրենսգրքի 594-րդ և 685-րդ, ինչպես նաև  Հայաստանի Հանրապետության հողային օրենսգրքի 89-րդ հոդվածները՝ Հայաստանի Հանրապետության կառավարությունը որոշում է.

1. Ընդունել Հայաստանի Հանրապետության Արարատի մարզի Արարատ քաղաքի ՈԿՖ բանավան 24 շենք հասցեում գտնվող՝ Հայաստանի Հանրապետության Արարատի մարզի, Արարատ քաղաքի սեփականությունը հանդիսացող` 1264.1 քառ. մետր մակերեսով շենքի, ինչպես նաև դրա օգտագործման և սպասարկման համար հատկացված 0.52868 հեկտար մակերեսով հողամասի (այսուհետ՝ Գույք) (անշարժ գույքի նկատմամբ իրավունքների պետական գրանցման վկայական N06072017-03-0009) նվիրատվությունը Հայաստանի Հանրապետությանը՝ Գույքն ամրացնելով <<Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ>> պետական կառավարչական հիմնարկին՝ հետագայում <<Արարատ քաղաքի N5 միջնակարգ դպրոց>> պետական ոչ առևտրային կազմակերպությանն անհատույց օգտագործման իրավունքով տրամադրելու համար:

2. Հայաստանի Հանրապետության կառավարությանն առընթեր պետական գույքի կառավարման վարչության պետին` 

1) մեկամսյա ժամկետում Հայաստանի Հանրապետության Արարատի մարզի Արարատի քաղաքապետի հետ կնքել Գույքի նվիրատվության պայմանագիր, դրանում սահմանելով, որ պայմանագրից բխող գույքային իրավունքների պետական գրանցման և պայմանագրի նոտարական վավերացման հետ կապված ծախսերը ենթակա են իրականացման Հայաստանի Հանրապետության կառավարության առընթեր պետական գույքի կառավարման վարչության միջոցների հաշվին,
2) սույն որոշման 2-րդ կետի 1)-ին ենթակետում նշված աշխատանքների ավարտից հետո Հայաստանի Հանրապետության Արարատի մարզի Արարատի քաղաքապետի հետ համատեղ իրականացնել Գույքի հանձնման-ընդունման աշխատանքների իրականացումը,

3) սույն որոշման 2-րդ կետի 2-րդ ենթակետում նշված աշխատանքների ավարտից հետո մեկամսյա ժամկետում <<Արարատ քաղաքի N5 միջնակարգ դպրոց>> պետական ոչ առևտրային կազմակերպության հետ կնքել գույքի անհատույց օգտագործման պայմանագիր, դրանում սահմանելով, որ պայմանագրից բխող գույքային իրավունքների պետական գրանցման և պայմանագրի նոտարական վավերացման հետ կապված ծախսերը ենթակա են իրականացման կազմակերպության միջոցների հաշվին:
ՏԵՂԵԿԱՆՔ
      ԳՈՒՅՔԻ ՆՎԻՐԱՏՎՈՒԹՅՈՒՆՆ ԸՆԴՈՒՆԵԼՈՒ ԵՎ ԳՈՒՅՔՆ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏՐԱՄԱԴՐԵԼՈՒ ՄԱՍԻՆ
ՀՀ կառավարության որոշման նախագծի ընդունման անհրաժեշտության վերաբերյալ

           Հայաստանի Հանրապետության կառավարությանն առընթեր պետական գույքի կառավարման վարչություն է դիմել ՀՀ Արարատի մարզպետը՝ ներկայացնելով Արարատ քաղաքի ավագանու 2016 թվականի մայիսի 20-ին կայացած թիվ 3 հերթական նիստի 14 որոշումից  քաղվածքը՝ <<Արարատ քաղաքի թիվ 5 միջնակարգ դպրոց>> ՊՈԱԿ-ի զբաղեցրած Արարատ քաղաքի ՈԿՖ բանավան 24 շենք հասցեում գտնվող՝ Հայաստանի Հանրապետության Արարատի մարզի, Արարատ քաղաքի սեփականությունը հանդիսացող` 1264.1 քառ. մետր մակերեսով շենքը, ինչպես նաև դրա օգտագործման և սպասարկման համար հատկացված 0.52868 հեկտար մակերեսով հողամասը որպես պետական սեփականություն Հայաստանի Հանրապետությանը նվիրելու վերաբերյալ:

           Նախագծով նախատեսվում է ընդունել Հայաստանի Հանրապետության Արարատի մարզի Արարատ քաղաքի ՈԿՖ բանավան 24 շենք հասցեում գտնվող՝ Հայաստանի Հանրապետության Արարատի մարզի, Արարատ քաղաքի սեփականությունը հանդիսացող` 1264.1 քառ. մետր մակերեսով շենքի, ինչպես նաև դրա օգտագործման և սպասարկման համար հատկացված 0.52868 հեկտար մակերեսով հողամասի նվիրատվությունը Հայաստանի Հանրապետությանը՝ Գույքն ամրացնելով <<Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ>> պետական կառավարչական հիմնարկին:

           Հաշվի առնելով, որ ներկայումս Արարատ քաղաքի ՈԿՖ բանավան 24 շենք հասցեում գտնվող շենքը զբաղեցվում է <<Արարատ քաղաքի N5 միջնակարգ դպրոց>> պետական ոչ առևտրային կազմակերպության կողմից, որոշման ընդունումից հետո նախատեսվում է նշված շենքն անհատույց օգտագործման իրավունքով տրամադրելու վերջինիս:

ՏԵՂԵԿԱՆՔ
ԳՈՒՅՔԻ ՆՎԻՐԱՏՎՈՒԹՅՈՒՆՆ ԸՆԴՈՒՆԵԼՈՒ ԵՎ ԳՈՒՅՔՆ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏՐԱՄԱԴՐԵԼՈՒ ՄԱՍԻՆ
Հայաստանի Հանրապետության կառավարության որոշման նախագծի ընդունման կապակցությամբ այլ  իրավական ակտերում փոփոխություններ և լրացումներ կատարելու անհրաժեշտության բացակայության մասին:

  <<Գույքի նվիրատվությունն ընդունելու և գույքն անհատույց օգտագործման իրավունքով տրամադրելու մասին>> Հայաստանի Հանրապետության կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնի:

ՏԵՂԵԿԱՆՔ
ԳՈՒՅՔԻ ՆՎԻՐԱՏՎՈՒԹՅՈՒՆՆ ԸՆԴՈՒՆԵԼՈՒ ԵՎ ԳՈՒՅՔՆ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏՐԱՄԱԴՐԵԼՈՒ ՄԱՍԻՆ
ՀՀ կառավարության որոշման նախագծի ընդունման կապակցությամբ Հայաստանի Հանրապետության կառավարության պետական բյուջեում ծախսերի և եկամուտների էական ավելացման կամ նվազեցման բացակայության մասին

      <<Գույքի նվիրատվությունն ընդունելու և գույքն անհատույց օգտագործման իրավունքով տրամադրելու մասին>> Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:

ՏԵՂԵԿԱՆՔ
ԳՈՒՅՔԻ ՆՎԻՐԱՏՎՈՒԹՅՈՒՆՆ ԸՆԴՈՒՆԵԼՈՒ ԵՎ ԳՈՒՅՔՆ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏՐԱՄԱԴՐԵԼՈՒ ՄԱՍԻՆ
  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՄՇԱԿՄԱՆ ՀԱՄԱՐ ՀԻՄՔ ՀԱՆԴԻՍԱՑՈՂ ԻՐԱՎԱԿԱՆ ԱԿՏԵՐԻ ՄԱՍԻՆ
       <<Իրավական ակտերի մասին>> ՀՀ օրենքը,

         ՀՀ քաղաքացիական օրենսգիրքը,

         ՀՀ հողային օրենսգիրքը:
ԳՈՒՅՔԻ ՆՎԻՐԱՏՎՈՒԹՅՈՒՆՆ ԸՆԴՈՒՆԵԼՈՒ ԵՎ ԳՈՒՅՔՆ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏՐԱՄԱԴՐԵԼՈՒ ՄԱՍԻՆ
ՀՀ կառավարության որոշման նախագծի վերաբերյալ շահագրգիռ  մարմիններից ստացված առարկությունների և առաջարկությունների ամփոփման վերաբերյալ
	Առարկության, առաջարկության հեղինակը,

գրության ստացման ամսաթիվը, գրության համարը
	Առարկության.առաջարկության բովանդակությունը
	Եզրակացություն
	Կատարված 

փոփոխությունները

	1
	2
	3
	4

	ՀՀ ֆինանսների նախարարություն 16.02.2018թ.                           N 01/9-5/2826-18
	1. «Իրավական ակտերի մասին» ՀՀ օրենքի 40-րդ հոդվածի 1-ին մասի համաձայն՝ իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին:


Հաշվի առնելով, որ Նախագծի 2-րդ կետի 3-րդ ենթակետում նախատեսվում է կնքել գույքի անհատույց օգտագործման պայմանագիր` անհրաժեշտ է Նախագծի վերնագիրը համապատասխանեցնել իրավական ակտի բովանդակությանը:

2. «Իրավական ակտերի մասին» օրենքի 43-րդ հոդվածի 4-րդ մասի համաձայն` եթե իրավական ակտը ի կատարումն կամ համաձայն նույն կամ ավելի բարձր իրավաբանական ուժ ունեցող իրավական ակտի կամ դրա մասի է ընդունվում, ապա ընդունվող իրավական ակտի նախաբանում հղում է կատարվում այդ իրավական ակտին` նշելով դրա կրճատ անվանումը և դրա համապատասխան մասը: 


Հիմք ընդունելով վերոնշյալը` առաջարկում ենք Նախագծի նախաբանում հղում կատարել ՀՀ քաղաքացիական օրենսգրքի 685-րդ հոդվածին:


	1. Ընդունվել է:
2. Ընդունվել է:
	1. Նախագծի վերնագիրը խմբագրվել է:
2. Նախագծի նախաբանում կատարվել է համապատասխան լրացում:

	ՀՀ ԿԱ անշարժ գույքի կադաստրի պետական կոմիտե                                      14.02.2018թ.                          N ՄՍ/932-18
	Նախագծի վերաբերյալ դիտողություններ և առաջարկություններ չունի:

	ՀՀ Արարատի մարզպետարան

14.02.2018թ.

N 1/5/1-1/830-18
	Նախագծի վերաբերյալ դիտողություններ և առաջարկություններ չունի:


	ՀՀ արդարադատության նախարարություն  

28.02.2018թ.

N  01/19.2/3581-18
	«Գույքի նվիրատվությունն ընդունելու մասին» ՀՀ կառավարության որոշման նախագծի 2-րդ կետի 1-ին և 3-րդ ենթակետերում անհրաժեշտ է «նոտարական վավերացման» բառերից առաջ լրացնել «պայմանագրի» բառը, քանի որ նոտարական վավերացման ենթակա է համապատասխան պայմանագիրը` համաձայն ՀՀ քաղաքացիական օրենսգրքի 595-րդ և 686-րդ հոդվածների պահանջների: 


	Ընդունվել է:

	Նախագիծը խմբագրվել է:



